Rolly Mercia. Ny teny leitsy toa salaka, ka atsaharo ny famonoana ny asan-gazety!
Dimanche, 17 Décembre 2017 06:19 - Mis a jour Dimanche, 17 Décembre 2017 07:53

ETO NY VIDEO

«Ny teny toy ny salaka ka ny tompony ihany no afatony», hoy ny ohabolan’ny Ntaolo iray izay.
Mbola ampiako amin’ny hoe : «Ny teny
mandalo fa ny soratra mitoetra»

Manoloana ny finiavan’i Harry Laurent Rahajason na koa Rolly Mercia, minisitry ny Serasera,
hamotika ny tontolon’ny fanaovan-gazety eto Madagasikara noho ny antony roa (fanompoana
ny Hvm sy fitiavam-mbola fa tsy fitiavana an’i Mbola) diso fantatra loatra, dia aleho ho
fantatrareo mpamaky tsotra sy ireo mpanao gazety novolavolaina hankahala mpiray
tanindrazana sy hamafy lainga nefa tsy ho voasazy raha mbola eo izy, dia ity ny teniny nataony
ny 26 Jona 2014, tao amin’ny radio Free FM 104.2 rehefa tsy tafiditra ao anatin’ny
governemantan’i Kolo Roger izy.

Tsipihina fa Tale jeneralin’ny Groupe Medias (La Vérité, Ao Raha, Matin) ao anatin’orinasa
Sodiat izay tsy iza fa i Mamy Ravatomanga no Filoha-Tale jeneraly. Tsara ho fantatra izany
satria rehefa avy nanenjika an’i Hery Rajaonarimampianina sy ny Hvm (devoly) izy dia i Andry
Rajoelina sy Mamy Ravatomanga -nanasoa azy na tiana na tsia- indray ny nataony lasibatra.



https://www.youtube.com/watch?v=mIckNTnPET4

